
Република Македонија

МИНИСТЕРСТВО ЗА ФИНАНСИИ

М Е М О Р А Н Д У М

  Предлог на 

Закон за  дополнување на 

Законот за данокот на добивка

ЗАМЕНИК ПРЕТСЕДАТЕЛ НА ВЛАДА И 

МИНИСТЕР ЗА ФИНАНСИИ

м-р Зоран Ставрески

ПОТПИС:

Скопје, април 2013 година

1. Осврт на материјалот: Со предлогот на Законот за дополнување на Законот за данокот на добивка се предлага дополнување на членот 11 од Законот, со цел да се пропише правен основ за донесување на нормативи со кои ќе се определи дозволената висина на кало, растур, крш и расипување утврдени за соодветната гранка .

2. Разгледани можни решенија (за-против аргументи):  нема 

3. Резултати од извршените консултации со ресорните министерства, другите органи на државната управа и организации: /

4. Дали материјалот содржи елементи на државна помош:         ДА                     НЕ√

Дали е донесена одлука на Комисијата за заштита на конкуренцијата за компатибилноста на државната помош:



ДА                     НЕ√


5. Изјава за усогласеност на прописот  со законодавството на Европската Унија (во прилог)       








6. Усогласеност со преземените обврски од ратификуваните меѓународни договори):

7. Решение кое се препорачува (со образложение):

Причините и целите за изготвувањето на овој закон се дадени во образложението содржано во предложениот текст на законот.

8. Фискални импликации на материјалите што се предлагаат: нема

9. Очекувани влијанија: 

10. Оценка на Секретаријатот за законодавство по материјалот: ДА      НЕ  

11. Клучни елементи за информирање на јавноста:

МИНИСТЕРСТВО ЗА ФИНАНСИИ

ПРЕДЛОГ НА ЗАКОН

за  дополнување на

Законот за данокот на добивка

Скопје, април 2013 година

ВОВЕД:

I. ОЦЕНА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО ЗАКОНОТ И ПРИЧИНИ ЗА ДОНЕСУВАЊЕ НА ЗАКОНОТ 


Со Законот за данокот на добивка ("Службен весник на Република Македонија", бр.80/93, 33/95, 43/95, 71/96, 5/97, 28/98, 11/01, 2/02, 44/02, 51/03, 120/05, 139/06, 160/07, 159/08, 85/10, 47/11 и 135/11) се воведува данокот на добивка и се уредува начинот на оданочување на добивката на обврзниците-правни лица кои се основани и имаат седиште на територијата на Република Македонија (резиденти) за добивката која ја остваруваат во земјата и странство, плаќањето на данокот по одбивка односно задржувањето на данок на приходите кои што ги остваруваат странските правни лица, како и нерезиденти кои имаат своја постојана деловна единица за добивката што ја остваруваат на територијата на Република Македонија. 


Во членот 11 став 1 точка 16)  од овој Закон, пропишано е дека за оданочиви расходи и помалку искажани приходи се сметаат и трошоците на кало, растур, крш и расипување  над нормираните износи утврдени за соодветната гранка, под услов истите да не се настанати како резултат на вонреден настан или виша сила.


Со цел да се донесат овие нормативи потребно е да се пропише правен основ за донесување на подзаконски акти со кои ќе се утврдат нормативите за дозволената висина на  кало, растур, крш и расипување на пооделни стоки.

II. ЦЕЛИ, НАЧЕЛА И ОСНОВНИ РЕШЕНИЈА

Основна цел на предложеното дополнување на Законот за данокот на добивка е пропишување на правен основ за донесување на подзаконски акти со кои ќе се утврдат нормативите за дозволената висина на кало, растур, крш и расипување на стоки, при што од аспект на Законот за данокот на добивка над нормираните износи  утврдени за соодветните гранки нема да се признаваат за даночни цели при утврдување на даночната основа на која се пресметува и плаќа данокот на добивка.

III. ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГОТ НА ЗАКОН ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА


Предлогот за дополнување на Законот за данокот на добивка нема да предизвика фискални импликации врз Буџетот на Република Македонија. 

IV. ПРОЦЕНА НА ФИНАНСИСКИТЕ  СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ, НАЧИН НА НИВНО ОБЕЗБЕДУВАЊЕ, ПОДАТОЦИ ЗА ТОА ДАЛИ СПРОВЕДУВАЊЕТО  НА  ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ


За спроведувањето на предложеното дополнување на Законот за данокот на добивка не е потребно обезбедување на финансиски средства, ниту материјални обврски за одделни субјекти.

ПРЕДЛОГ НА ЗАКОН

за  дополнување на

Законот за данокот на добивка

Член 1

Во Законот за данокот на добивка ("Службен весник на Република Македонија", бр.80/93, 33/95, 43/95, 71/96, 5/97, 28/98, 11/01, 2/02, 44/02, 51/03, 120/05, 139/06, 160/07, 159/08, 85/10, 47/11 и 135/11), во членот 11, по ставот (1), се додава нов став (2)  кој гласи:


“(2) Владата на Република Македонија за спроведување на одредбата од точка 16) од овој член, донесува поблиски прописи за нормираните износи                на кало, растур, крш и расипување на стоки и одделни производи утврдени за секоја соодветна гранка“.

Член 2

Овој закон влегува во сила осмиот ден од денот на објавувањето во “Службен весник на Република Македонија”.

ОБРАЗЛОЖЕНИЕ НА ПРЕДЛОГ ЗАКОНОТ ЗА ДОПОЛНУВАЊЕ

НА ЗАКОНОТ ЗА ДАНОКОТ НА ДОБИВКА

I. ОБЈАСНУВАЊЕ НА СОДРЖИНАТА НА ОДРЕДБИТЕ НА ПРЕДЛОГ ЗАКОНОТ


Со Предлог на Законот за дополнување на Законот за данокот на добивка се врши дополнување на членот 11 од  овој закон при што се предлага нов став со кој се пропишува правен основ за донесување на подзаконски акти со кои ќе се утврдат нормативите за дозволената висина на кало, растур, крш и расипување на стоки и одделни производи утврдени за секоја соодветна гранка.


Согласно член 11 став 1 точка 16)  од овој Закон,  за оданочиви расходи и помалку искажани приходи се сметаат и трошоците на кало, растур, крш и расипување  над нормираните износи утврдени за соодветната гранка, под услов истите да не се настанати како резултат на вонреден настан или виша сила.


Со оглед дека износот на кало, растур, крш и расипување не е нормиран потребно е  да се пропише правен основ за донесување на подзаконски акти со кои ќе се утврдат нормативите за дозволената висина на кало, растур, крш и расипување на пооделни стоки и производи за секоја одделна гранка. Со пропишувањето на овие нормативи расходите направени по основ на кало, растур, крш и расипување ќе се признаат за даночни цели до висината утврдена со нормираните износи за производите и стоките во соодветните гранки.


Во подготовка на нормативите за дозволената висина на кало и растур на пооделни стоки во трговијата, во индустријата за сточна храна, на производите од житарици и брашно, на пооделни стоки во угостителството, градежништвото, во производството и преработката на тутун, во производството на бои и лакови и во производството на одделни производи од прехранбената индустрија, формирана е работна група во која се вклучени претставници од соодветните институции.


Министерството за економија како надлежна институција ќе ја координира работата за донесување на нормативите од сите области за кои е потребно да се утврди дозволената висина на кало, растур, крш и расипување на пооделни стоки, а во овие активности ќе бидат вклучени и претставниците од стопанските и занаетчиските комори.

II. МЕЃУСЕБНА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ


Со оглед на тоа што со дополнувањето на Законот за данокот на добивка се предлага дополнување на постојната одредба од Законот, решенијата содржани во овие дополнувања се меѓусебно поврзани и се една правна целина.

III. ПОСЛЕДИЦИ ШТО ЌЕ ПРОИЗЛЕЗАТ ОД ПРЕДЛОЖЕНИТЕ РЕШЕНИЈА

Со предложените дополнувања на Законот за данокот на добивка се овозможува воведување на нормативи  кои од аспект на Законот за данок на добивка ќе бидат признати расходи за даночни цели до висината утврдена со нормативите за производите и стоките во соодветните гранки.

 ТЕКСТ 

на одредба од Законот за данокот на добивка

која се дополнува

Член 11


 За оданочиви расходи и помалку искажани приходи се сметаат:


1) расходите кои не се поврзани со вршење на дејност на субјектот односно не се непосреден услов за извршување на таа дејност и не се последица од вршењето на таа дејност; 


2) исплатените надоместоци на трошоци и други лични примања од работен однос, освен утврдените со оваа точка во износи кои не го надминуваат:


- најнискиот износ на исплатените дневници за службени патувања, теренски додаток или одвоен живот утврден со Општиот колективен договор за приватниот сектор од областа на стопанството на Република Македонија и прописите за органите на државната управа, при што исплатите по овој основ меѓусебно се исклучуваат;


- износот на исплатена помош во случај на смрт на вработениот и на член на неговото семејство утврден со Општиот колективен договор за приватниот сектор од областа на стопанството на Република Македонија и прописите за органите на државната управа;  


- најнискиот износ на исплатената помош за претрпени штети од елементарни непогоди утврден со Општиот колективен договор за приватниот сектор од областа на стопанството на Република Македонија; 


- најнискиот износ на исплатена отпремнина која се дава при заминување во пензија утврден со Општиот колективен договор за приватниот сектор од областа на стопанството на Република Македонија и прописите за органите на државната управа; 


- износот на исплатениот еднократен надоместок – испратнина заради трајно работно ангажирање на работниците при откажување на договорот за вработување од деловни причини (технолошки, економски, организациони и слични промени) утврден со закон;


- износот на исплатениот регрес за годишен одмор во висина од 40% од просечната месечна бруто плата по работник во Република Македонија, објавена до денот на исплатата;


- износот на исплатените јубилејни награди за најмалку 10 години работа кај ист работодавач во висина на просечна месечна плата по работник во Република Македонија исплатена во последните три месеци објавена од Државниот завод за статистика; 


-износот на исплатените надоместоци на трошоци за користење на сопствено  возило на вработениот за потребите на работодавачот, во висина од 30% од исплатениот износ;


- износот на исплатениот надоместок заради непрекинато боледување подолго од шест месеци предизвикано со повреда на работа или професионално заболување во висина на просечната месечна плата по работник во Република Македонија исплатена во последните три месеци и објавена од Државниот завод за статистика и


- износот на исплатениот надоместок при селидби на вработените за потребите на работодавачот во висина на стварните трошоци направени за превоз на покуќнината и на семејството;



3) трошоците за организирана исхрана и превоз во јавниот сообраќај на вработените, исплатени над износите утврдени со закон;


4) трошоците по основ на месечните надоместоци на членовите на органите на управување над 50% од просечната месечна бруто плата исплатена во претходната година во Република Македонија, при што како надоместоци на членови на органите на управување се сметаат месечниот надоместок, односно паушал, надоместоците за патни и дневни трошоци;


5) трошоците по основ на уплатени доброволни придонеси во доброволен пензиски фонд над износот од четири просечни месечни бруто плати, исплатени во претходната година во Република Македонија, на годишно ниво по вработен;  


6) надоместоците на лицата волонтери според членот 10 став 2 од Законот за волонтерство и за лицата ангажирани за вршење на јавни работи согласно со членот 85 од Законот за вработување и осигурување во случај на невработеност, исплатени над износите утврдени со закон;


7) скриените исплати на добивки како што се: давање на одредени производи и услуги на содружниците или акционерите или на нив поврзани лица по цена пониска од пазарната, вклучувајки ја и пониската камата на одобрените заеми; плаќање за добиените производи и услуги од содружниците или акционерите или на нив поврзани лица, по цени повисоки од пазарните и овозможување на стекнување на добивки на содружниците или акционерите или на нив поврзани лица и кусоци кои не се предизвикани од вонредни настани (кражба, пожар или други природни непогоди), кои не се на трошок на платата на одговорното лице;


8) трошоците направени за репрезентација во висина од 90%;


9) трошоците за донации направени во согласност со Законот за донации и спонзорства во јавните дејности, над 5% од вкупниот приход остварен во годината; 


10) трошоците за спонзорства направени во согласност со Законот  за донации и спонзорства во јавните дејности, над 3% од вкупниот приход остварен во годината;


11) трошоци по основ на камата по кредити кои не се користат за вршење на дејноста на обврзникот како и износот на каматите по кредити за набавка на патнички автомобили, мебел, теписи, уметнички дела од ликовната и применетата уметност и украсни предмети;


12) осигурителни премии кои ги плаќа работодавачот во корист на членовите на органите на управување, како и на вработените доколку истите не се одбиваат од плата, освен личното колективно осигурување на работниците за повреди на работа;

13) даноците по задршка (одбивка) исплатени во име на трети лица кои се на товар на трошоците на даночниот обврзник; 

14) паричните и даночните казни, пеналите и казнените камати за ненавремена уплата на јавните давачки и на трошоците за присилна наплата;


15) исплатите на стипендии, освен стипендиите доделени на начин и под услови утврдени со Законот за донации и спонзорства во јавните дејности кои се оданочуваат според одредбите од точката 10) на овој член, во кои не спаѓаат трошоците за обука и специјализација на вработените заради остварувањето на дејноста на даночниот обврзник, под услов истите да продолжат со работа кај истиот работодавач, во временски период утврден со договор, кој не е пократок од три години сметано од годината на стекнувањето со соодветните знаења;


16) трошоците на кало, растур, крш и расипување над нормираните износи утврдени за соодветната гранка, под услов истите да не се настанати како резултат на вонреден настан или виша сила и


17) трајниот отпис на ненаплатените побарувања. 

ОБРАЗЕЦ ЗА ПРОЦЕНКА НА ФИСКАЛНИТЕ ИМПЛИКАЦИИ

НА ПРЕДЛОГ ПРОПИСИТЕ И ОПШТИТЕ АКТИ ДОСТАВЕНИ ДО ВЛАДАТА НА РЕПУБЛИКА МАКЕДОНИЈА

ЗА НИВНО УСВОЈУВАЊЕ

	· 1. Назив на предлогот:

Предлог на Закон за дополнување на Законот за данокот на добивка
	· Министерство / орган на државна управа :

Министерство за финансии
	

	
	· Вид на предлог:

Предлог на Закон за  дополнување на Законот за данокот на добивка
	

	· Контакт лице  и звање:

Анета Димовска

Раководител на Сектор за даночна и царинска политика


	· Контакт тел./факс или е-пошта:

тел. 3 106 681

 
	

	· Активност: Усвојување на Предлог на Закон за дополнување на Законот за  данокот на добивка

	· Вид на барање:
	(  ) Регулатива во врска со ЕУ 

(  ) Друга нова регулатива


	( ) Нова програма

(  ) Зголемување / намалување  на постоечка програма


	(  ) Прераспределба (на средства) помеѓу две програми 

(  ) Спојување на две или повеќе програми

	Цел на барањето / предложената активност:  /

	Врска со владината програма: 

	· Фискални импликации:


	(илјади денари)

	
	Тековна год.
	во  2013  

год.
	во 2014 год. 
	во 2015

год.

	· Вкупни трошоци за предлогот 

Плати 

Стоки и услуги

Капитал

Трансфери

Вкупно


	---

 
	
	---
	---

	· Одобрени средства за предлогот

Плати 

Стоки и услуги

Капитал

Трансфери

Вкупно
	---
	---
	---
	---

	· Промена (разлика) од одобрените средства (Б-А)

Плати 

Стоки и услуги

Капитал

Трансфери

Вкупно
	---
	---
	---
	---

	· Расположиви средтства од прелевање  (од други активности или програми во органот)

Плати 

Стоки и услуги

Капитал

Трансфери

Вкупно
	---
	---
	---
	---

	· Нето имликации на средствата на органот (Ц-Д)

Плати 

Стоки и услуги

Капитал

Трансфери

Вкупно
	---
	---
	---
	---

	· Зголемување / намалување на приходите


	
	---
	---
	---

	· Дополнителни извори на финансирање или споделување на трошоците



Извор: _____________________________


	---
	---
	---
	---

	· Нето зголемување / намалување на бројот на вработени во врска со предлогот


	---
	---
	---
	---

	· Какви гаранции, заеми или други вистински или можни обврски ќе произлезат за Владата (а кои не се наведени во точка 11 А до 11 Г) 


	---

	· Ако ова претставува барање за дополнителни средства во тековната фискална година или н надвир од нормалниот циклус на подготвување на буџетот, дајте образложение.


	---

	· Дата на завршување на проценката 


	---

	· Дата на поднесување на анализата до Министерството за финансии за добивање мислење:
	---

	· Дата на добивање на одговор од Министерството за финансии: 
	---

	· Измени побарани од Министерството за финансии:


	---

	· Одговор на министерството-предлагач:


	---

	· Одговор од Министерството за финансии:


	---

	· Дали мислењето на Министерството за финансии е дадено во прилог:


	---

	· Одобрено/Дата:

Потпис на државен секретар или директор на орган

__________________________


	   /   / 2013 год.
	Заменик Претседател на Влада  и Министер за финансии

м-р Зоран Ставрески


	  /   /2013 год.




